
Sumando pezas 

O venres 14 de novembro, houbo unha aventura
saudable para a tripulación dos Saltimbanquis. 

Nada máis chegar, os nenos e nenas recibiron unha carta do seu
amigo Pablo Abraia que os animaba a coidar o seu corpo para
poder seguir construíndo a súa nave voadora e prepararse así para
as grandes viaxes que lles agardan este curso.

Guiados por esta misión, os
equipos participaron en
diferentes xogos nos que
descubriron, a través do
movemento e da diversión, a
importancia de levar unha vida
saudable.

Entre risas e moita
creatividade, aprenderon a
recoñecer bos hábitos, a
cooperar transportando
pelotas sen mans e a distinguir
accións saudables e non
saudables. 

Cada proba converteuse nunha
oportunidade para fomentar o
respecto, o esforzo compartido
e o coidado do propio corpo.

O día rematou nun momento
especial, onde cada neno e
nena deixou a súa pegada na
“Árbore dos dereitos”,
escribindo ou debuxando
aqueles dereitos que sentiron
presentes durante a actividade. 

Entre todos descubriron como
o deporte, a amizade e os
hábitos saudables non só
fortalecen o corpo, senón
tamén a súa felicidade e o seu
benestar.

Foi unha tarde chea de aprendizaxes, valores e ilusión que
engadiu unha nova peza á gran aventura de construír o avión dos
Saltimbanqui: a porta de emerxencia, un proxecto que segue
medrando con cada actividade e con cada pequena conquista do
grupo.



Na cuarta viaxe dos Andaina voaron a Alemaña, onde coñeceron a
Ada que foi a súa guía turística e tamén lles ensinou palabras clave
en alemán.
Ada comentoulles que tamén é enxeñeira e que perderan os seus
compañeiros de traballo os engranaxes dun novo invento que ía
presentar cedo, polo que os Andainas estiveron dispostos a
axudala e a atopar os engranaxes. 

Alemaña, unha
nova viaxe 

No tempo de paz,
reflexionaron sobre a
importancia de axudar aos
demais coa parábola da ovella
perdida. 

Primeiro realizaron todos
xuntos un baile típico alemán,
xa que as máquinas precisan
levar un ritmo moi preciso e
estar todas as pezas
coordinadas, e posteriormente
coñeceron un pouco as
comidas típicas deste lugar.

Finalemente, realizaron dous
coches por equipos que
competiron nunha carreira. O
gañador sería o que
presentaría Ada como novo
invento.



Iniciamos o día presentando os grupos para a competición deste
trimestre e explicamos como se ía realizar a entrega de puntos por
cada proba que se fose realizando.

Hoxe si que comeza o
compostela express

Etapa 1: Segunda parte.



Nas primeiras probas de hoxe,
os ADS enfrontánse uns a
outros nun partido de Brilé,
nos que dous grupos
enfrontábanse e o terceiro
exercía o papel de xuíz e
animador. 

Os enfrontamentos desta
primeira proba remataron nun
triplo empate, isto debido a
que dous equipos gañaron un
enfrontamento e empataron
outro, e grazas aos puntos de
animación e de xuíces o equipo
2 conseguiu sumar puntos para
empatar. 

Ao acabar, os grupos
reuníronse para facer unha
reflexión sobre o día, sobre a
natureza (tema do día, pero
que, pola climatoloxía de Lugo,
non puidemos visitar) e
compromisos para coidar dela.
Compartiron cos outros
grupos as súas conclusións e
como xesto, sementaron
unhas sementes que cada
venres regaremos e
coidaremos.

No segundo xogo, na que cada
equipo tiña un rol, por unha
banda uns pillaban outros
fuxían e o terceiro salvaba.
Neste caso os puntos
repartíanse en función dos
xogadores cazados en cada
rolda. Ao terminar, a táboa de
puntos quedou da seguinte
maneira: equipo 1 (340p),
equipo 2 (400p) e equipo 3
(460p)



Continuamos
coñecendonos e dándonos
a coñecer coa árbore da
vida:

Na raíz: a miña
infancia. Que foi
importante? Quen foi
referente?
No tronco: o meu
presente. Obxectivos,
persoas de referencia…
Nas follas: o meu
futuro. Cales son 
os meus obxectivos?
Onde quero chegar?

Reunións, tempo interior e
magostiño 🌰

ADOS 1

CATE

XUVEN 1

Estivemos a falar de que tal fora a semana. Posteriormente,
empezamos a falar do Café Concerto que se achega… Quen se
anima a facer algunha actuación? Ten que ser algo chulo!

Ao acabar as distintas
actividades, todos os grupos
nos xuntamos na capela cos
diferentes ambientes ca Casa
Salesiana para celebrar o
segundo tempo interior do
curso.

Despois, desfrutamos do
magosto de xeito compartido. 

Traballamos en torno ao milagre das castañas de Don Bosco
reflexionando acerca do que se multiplica mellora en nós grazas
ao grupo. 

Como maduramos?
Que habilidades adquirimos?

TEMPO INTERIOR E MAGOSTO COMPARTIDO

ADOS 2

Únense novas integrantes ao
grupo! Démoslles a benvida e
falamos do Campobosco que
está por vir. Rematamos a
reunión xogando ao Dixit.

